
				এই পাতাটির মুদ্রণ সংশোধন করা প্রয়োজন। 
VV28 রবীন্দ্ৰ-রচনাবলী
পূর্ণিমা। শ্রাবণ ১৩০৫ t] : ‘বঙ্কিমচন্দ্র ও মুসলমান সম্প্রদায়”। লেখক মহাশয় বঙ্কিমবাবুর বিরুদ্ধ সমালোচকদের প্রতি এতই রুষ্ট হইয়াছেন যে প্রবন্ধের একস্থলে উল্লেখ করিয়াছেন ইনিও (বঙ্কিমবাবু) নিন্দুকের নিন্দা অথবা মুখের খৃষ্টতা হইতে নিরাপদ হইতে পারেন নাই!” এইরূপ সাধারণভাবের রাঢ় উক্তি, হয় অনাবশ্যক, নয় অন্যায়। কারণ, নিন্দুক ও মূর্যগণ, কেবল বঙ্কিমবাবুর সম্বন্ধে কেন, অনেকেরই সম্বন্ধে নিন্দা ও খৃষ্টতা প্রকাশ করিয়া থাকে- সেটা কিছু নূতন কথাও নহে, আশ্চর্যের কথাও নহে। তবে যদি এ কথা লেখকের বলিবার অভিপ্রায় হয় যে, যাহারা বঙ্কিমবাবুর বিরুদ্ধ সমালোচনা করিয়াছে তাহারা মূর্খ ও নিন্দুক তবে তিনি নিজেও অপবাদভাজন হইবেন। “সাহিত্য ও সমাজ” নামক পুস্তিকায় বিষবৃক্ষের কী সমালোচনা বাহির হইয়াছে দেখি নাই; লেখক সমালোচ্য প্রবন্ধে তাহার যেরাপ মর্ম উদ্ধার করিয়াছেন তাহা যদি অযথা না হইয়া থাকে, তবে সেই সমালোচক মহাশয় অন্তত বুদ্ধিপ্রভাবের পরিচয় দেন নাই। কিন্তু “মীরকাসিম’-লেখকের প্রতি মতবিরোধ লইয়া অবজ্ঞা প্রকাশের অধিকার কাহারও নাই। বঙ্কিমবাবুর প্রতি ভক্তি সম্বন্ধে আমরা সমালোচ্য প্ৰবন্ধলেখকের অপেক্ষা নূনতা স্বীকার করিতে পারি না, তাই বলিয়া বােধ করি না। কারণ, ক্ষমতাবলে তিনিও বঙ্গসাহিত্যহিতৈষীগণের সম্মানভাজন হইয়া উঠিতেছেন। কিন্তু বর্তমান প্রসঙ্গে অন্য হিসাবে অক্ষয়বাবুর সহিত আমাদের সহানুভূতি নাই। কালানুক্রমে ভূপঞ্জরের যেরূপ স্তর পড়িয়াছিল। হিমালয় পর্বতে তাহার অনেক বিপর্যয় দেখা যায়, তাই বলিয়া কোনো ভূতত্ত্ববিৎ হিমালয়কে খর্ব করিলেও কালিদাসের নিকট তাহার দেবাত্মা গুপ্ত থাকে না। বঙ্কিমবাবুর উপন্যাসে ইতিহাস যদি বা বিপর্যন্ত হইয়া থাকে তাহাতে বঙ্কিমবাবুর কোনো খর্বত হয় নাই। উপন্যাসের ইতিহাসের বিকৃতি হইয়াছে বলিয়া নালিশ করাও যা, আর ধান্যজাত মদিরা অন্ন হইয়া উঠে নাই বলিয়া রাগ করাও তাই। উপকরণের মধ্যে ঐক্য থাকিতে পারে। কিন্তু তবুও অন্ন মদ্য নহে এবং মদ্য অন্ন নহে। এ কথাটা গোড়ায় ধরিয়া লইয়া। তবে বস্তুবিচার করা উচিত। অক্ষয়বাবু জিজ্ঞাসা করিতে পারেন যে, যদি ইতিহাসকে মানিবে না। তবে ঐতিহাসিক উপন্যাস লিখিবার প্রয়োজন কী? তাহার উত্তর এই যে, ইতিহাসের সংস্রবে। উপন্যাসে একটা বিশেষ রস সঞ্চার করে, ইতিহাসের সেই রাসটুকুর প্রতি ঔপন্যাসিকের লোভ, তাহার সত্যের প্রতি তাহার কোনো খাতির নাই। কেহ যদি উপন্যাসে কেবল ইতিহাসের সেই বিশেষ গন্ধটুকু এবং স্বাদটুকুতে সন্তুষ্ট মা হইয়া তাহা হইতে অখণ্ড ইতিহাস উদ্ধারে প্রবৃত্ত হন তবে তিনি ব্যঞ্জনের মধ্যে আস্ত জিরো ধনে হলুদ শর্যের সন্ধান করেন। মসলা আস্ত রাখিয়া যিনি ব্যঞ্জনে স্বাদ দিতে পারেন। তিনি দিন, এবং যিনি বঁটিয়া ঘাঁটিয়া একাকার করিয়া স্বাদ দিয়া থাকেন তাহার সঙ্গেও আমার কোনো বিবাদ নাই, কারণ স্বাদই এ স্থলে লক্ষ্য, মসলা উপলক্ষ মাত্র। কিন্তু ইতিহাস অক্ষয়বাবুর এতই অনুরাগের সামগ্ৰী যে ইতিহাসের প্রতি কল্পনার লেশমাত্র উপদ্ৰব তাহার অসহ্য, সিরাজদ্দৌলা গ্রন্থে নবীনবাবু তাহ টের পাইয়াছেন। ইতিহাস-ভারতীয় উদ্যানে চঞ্চলা কাব্য-সরস্বতী পুষ্পচয়ন করিয়া বিচিত্ৰ ইচ্ছানুসারে তাহার অপরাপ ব্যবহার করিয়া থাকেন, প্রহরী অক্ষয়বাবু সেটা কোনােমতেই সহ্য করিতে পারেন না— কিন্তু মহারানীর খাস হুকুম আছে। উদ্যান প্রহরীরই জিন্মায় থােক, কিন্তু এক সখীর কুঞ্জ হইতে আর-এক সখী পূজার জন্য হীেক বা প্রসাধনের জন্য হীেক যদি একটা ডালি ফুল পল্লব তুলিয়া লইয়া যায়। তবে তিনি তাহার কৈফিয়তের দাবি করিয়া এত গোলমাল করেন কেন? ইহাতে ইতিহাসের কোনো ক্ষতি হয় না। অথচ কাব্যের কিছু শ্ৰীবৃদ্ধি হয়। বিশেষ স্থলে যদি শ্ৰী সাধন না হয় তবে কাব্যের প্রতি দোষারোপ করা যায় সৌন্দর্যহানি হইল বলিয়া, সত্য হানি হইল বলিয়া নহে।

